
 Програма за работа на Фондација за локален развој и демократија - ФОКУС, Велес за 2019 година
 
ФОКУС со своето делување ќе дава придонес во локалниот развој и развојот на граѓанското општество и демократијата во општините: Велес, Чашка, Градско, Лозово како и во општините во вардарски плански регион кои ќе покажат интерес за соработка. Фондацијата своите програми за работа ќе ги насаочува според локалните потреби и приоритети на граѓаните во локалната заедница.. Фондацијата нема да врши политички активности или да го користи својот имот и средства за остварување на цели на политичките партии.

Фондацијата ќе продолжи да развива соработка помеѓу граѓаните и власта, ќе ја продлабочува воспоставената соработка меѓу заинтересираните страни во вистински ефективни партнерства и ќе создава услови за целосна граѓанска партиципативност во креирање на локални политики. Фондацијата ќе придонесува во развојот на заедниците преку создавање одржлив модел кој ќе биде применлив независно од промената на власта. Својата соработка Фондацијата, посебно ќе ја унапредува со клучните партнери Македонскиот Центар за меѓународна соработка (МЦМС), Фондација Отворено Општество Македонија ( ФООМ) Центар за граѓански комуникации (ЦГК), Европска асоцијација за локална демократија (АЛДА), Здружение за одржлив развој и соработка (АЛКА), Национален младински совет на Македонија (НМСМ), Младински образовен форум (МОФ), Центар за интеркултурен дијалог (ЦИД), Единици на локална самоуправа Велес, Чашка, Градско, Лозово и Свети Николе, Одделението за соработка со НВО во Владата на Р. Македонија, Агенцијата за млади и спорт, граѓански организации кои работат на локално и национално ниво како и со партнер организации од странство (ИРД Глобал, Љубљана – Република Словенија и Алма, Алзас – Република Франција. Активно ќе продолжи да членува во коалиции и мрежи кои се посветени на развојот на локалните заедници.

Фондацијата за локален развој и демократија ФОКУС- Велес ги унапредува демократијата и граѓанското опшетство, придонесува за развој на социјалните и економски процеси. Развива и поддржува иницијативи кои се темелат на добро управување и одговорни граѓани.

Како вредности и принципи Фондацијата,  2019 година, својата работа ќе ја темели на Стратегискиот план 2017 – 2020 година со приоритетна посветеност на развој на организацискиот интегритет базиран на фундаменталните вредности на отчетна и транспарентна граѓанска организација што е посветена на целите и услугите кон граѓаните како и институциите во регионот во процесот на унапредување на демократијата и граѓанското општество, поттикнувајќи ја партиципативноста на граѓаните во градење на демократско општество преку тимска работа, градење на одговорност, конзистенстност и компетентност на вработените во ФОКУС кои практикуваат професионалност, респектибилност и квалитет во спроведување на проектните активности како и во градењето партнерства и соработки со други орагнизации, заради остварување на заеднички цели.

ФОКУС целосно е вклучен во процесот на пристапување на Република Македонија во НАТО и ЕУ со континуирано информирање и едукација на граѓаните за процесите и подготовка на НВО за преземање поактивна улога во тековните и развојни процеси.
Приоритетни целни групи кон кои е насочено работењето на Фондацијата се : Млади, ученици од средни училишта од 17 до 19 години и студенти; Жени од категориите невработени и пензионерки како и Граѓани посветени на мисијата и визијата на Фондацијата.

Стратегиски цели и приоритети:
Стратегиска цел 1 : Унапредување на вклученоста на граѓаните во процесите на одлучување и развој на заедницата преку трите специфични цели поточно
1. Идентификување на потреби на граѓани и нивно процесуирање до локалните власти, 
2. Поддршка на иницијативи од неформални женски групи
3. Поддршка на младите во изразување на своите ставови

Стратегиска цел 2: Мониторинг на локалната власт за практикување на принципи на добро управување преку две специфични цели и тоа
1. Следење на донесување на Програми и Буџети на општините во регионот
2. Мониторинг на реализација на Програми и Буџети на општините во регионот

Стратегиска цел 3: Развој на социјални и економски процеси преку две специфични цели
1. Поттикнување и развој на женско претприемништво
2. Градење на партнерства со бизнис заедницата

Стратегиска цел 4: Институционален развој преку четири специфични цели
1. Внатрешна реорганизација на Фондацијата 
2. Донесување на Стратегиски планови
3. Практикување на волонтерска работа
4. Континуирано обучување и усовршување на персоналот

Фондацијата Фокус ќе ги имплементира своите цели преку следните програмски области: 
А. Програма за добро управување (владеење) 
Б. Програма за развој на социјални и економски процеси
В. Програма за млади

1. Програма за развој и добро владеење 
Фондацијата спроведува проект „Транспарентна и отчетна постапка за градежна дозвола“ од Програмата „Граѓански организации и медиуми против корупцијата - Коалиција за нулта толеранција“ на Европската Унија што го спроведува Транспарентност Македонија.

Спроведувањето на овој проект има за цел да го зголеми влијанието над општината за отчетно и транспарентно издавање на градежни дозволи и овозможување на квалитетна и ефикасна услуга што ќе гарантира нулта толеранција. Очекуваните резултати треба да придонеста да се оствари и зголеми влијанието над општината за отчетно и транспарентно издавање на градежни дозволи кои ќе овозможат квалитетна и ефикасна услуга што ќе гарантира нулта толеранција за корупција. Проектните активности ќе овозможат воспоставување на интегриран мониторинг врз работата на општина Велес за издавње на дозволи за градба и за поставување на времени објекти со учество на граѓани, граѓански организации, и медиумите кои треба да ги идентификуваат пропустите. На тој начин општината ќе има можност да ги корегира постапките и да ги сведе на нулта корупција. Реализацијата на проектните активности треба да овозможи и воспоставување на нови практики при издавање на градежна дозвола за времен објект што ќе ги исклучат сите можности за субјективно одлучување и ќе креираат нови контролни механизми, на повеќе нивоа, во локалната власт за оценување и одобрување.

Проектот предвидува и анализа од истражување на состојбата на приоцесот на издавање на градежна дозвола што треба да ги идентификува актуелните состојби и да понуди предлози и можни решенија за зголемена транспарентност и одговорно управување со отстранување на можни коруптивни практики.

Фокус е партнер на Центарот за граѓански комуникации во две годишниот проект „Мрежа за транспарентност, отчетност и интегритет во јавните набавки“ финансиран од Европската Комисија преку кој се зајакнува влијанието на граѓанското општество со мониторирање на трошењата на јавните пари и има за цел да придонесе за транспарентни и ефективни јавни набавки според потребите на граѓаните. 
Проектот предвидува градење на капацитети на граѓански организации во државата и нивно активно вклучување во следењето на јавните набавки и во иницирање на дијалог со јавните институции.

Фондација Фокус започна со реализација и на проект „Читај и меѓу редови“ што го доби како грант во рамки на проектот „Со критичко мислење до граѓани со медиумска умешност“ на Фондација за интернет и општество Метаморфозис и Центар за европски стратегии Евротинк. 
Целта на овој проект е зголемување на свеста на младите во Вардарски плански регион за критичко размислување преку мотивација за креирање на сопствен став и одговорно изјаснување во јавноста, со користење на аргументи и компетентност. Со предвидените проектни активности ќе се овозможи едуцирање на 80 средношколци за штетно влијание од медиумски манипулации во двете општини во Вардарски плански регион ( Велес и Кавадарци). Ќе се зајакне капацитетот на еден регионален медиум и на еден веб портал за продукција на содржини подготвени од 80 средношколци, посветени на специфични теми креирани на работилници токму од младите, средношколците учесници во проектот. Исто така има за цел да ја подигне и отчетноста и одговорноста на медиумите преку создавање и објавување на 16 објективни новинарски прилози, вести, како и да создаде мрежа од ученици, родители, професори, општински и државни просветни инспектори, новинари и медиуми, граѓански организации, за борба против лажни вести и манипулации како и за градење на критичка мисла.

Согласно изградените капацитети, Фокус е подготвен преку соработки со Единиците на локална самоуправа да организира, реализира и мониторира постапки за утврдување, реализирање и спроведување на граѓански приоритети во финалните верзии на

Програмите и Буџетите, како и да го следи реализирањето на општинските Буџети. Нов момент во соработката со локалните самоуоправи, покажабата иницијатива од страна на општина Свети Николе за организирање на јавни расправи и истата ќе ја развива со останатите општини во вардарски плански регион.
Во својата работа Фокус следи јавни повици на донатори кај кои може да аплицира проектни идеи кои можат финансиски да го поддржат реализирањето на активностите преку кои ќе се унапреди вклученоста на граѓаните во процесите на одлучување и развојот на заедницата и ќе се мониторираат локалните власти за практикување на принципи на добро управување.

Фондацијата преку претходен проект ја креираше уникатната и единствена веб алатка www.prioriteti.focus.org.mk која овозможува секојдневно учество на граѓаните во креирањето на годишните програми на општините. Како единствена граѓанска организација во вардарски плански регион што поседува ваква веб алатка за потребите на општина Велес и имајќи ги во предвид ефектите од нејзиното функционирање Фондацијата следи повици на донатори со цел да обезбеди финансиска поддрка за надградба на софтверот и да обезбеди можност таа да биде функционална во останатите 8 општини во регионот. Овој приоритет на Фокус произлегува од потребата граѓаните да бидат секојдневно информирани со релевантни информации за потребите на подигнување на квалитетот на живот во локалните заедници, да се зголеми отчетноста, транспарентноста и одговорноста на локалните власти како и да го подобри информирањето, што е една од вредностите на човековите права.

2.Програма за развој на социјални и економски процеси
ФОКУС, помеѓу другите, го спроведе и 27 месечниот проект за „Економско зајакнување на жените во вардарски регион“ како партнер на словенечката граѓанска организација ИРД со седиште во Љубљана, Република Словенија финансиски поддржан од Министерството за надворешни работи на Република Словенија. Проектот овозможи обука на 55 жени за изработка на рачни производи, откри вешти и креативни жени и овозможи создавање на над 500 рачно изработени предмети,сувенири и накит. Успешноста на финално изработените предмети, кои можат да се видат и на искреираната веб страница www.kreativka.mk, мебелот, алатките и машината за работа, како и подготвеноста на обучените жени континуирано да создаваат рачно изработени креативни производи кои особено би биле значајни за промоцијата на Велес дома и во странство ја поттикнас Фондацијата да напише проект за формирање на социјално претпријатие и за отворање на прва Сувенирница во градот. Во неа, на лице место, би се создавале рачно изработените креативни предмети, кои од една страна би им овозможиле заработувачка на Креативките а друга страна би поттикнале своите вештини да ги усовршуваат друга група на вешти и креативни жени. ФОКУС за реализација на оваа проектна апликација следи повици на домашни и странски донатори.

Фондацијата поттикната од препораките на француските експерти за развој на туризмот, за одржлив развој и за размена на најдобри европски практики Катрин Грезбек и Клод Ешвалд подготви проект за развој на рурален туризам во општина Велес и во општина Чашка. Проектот предвидува активности за едукација и подигнување на јавно мислење на месно население во велешки и населени места во општина Чашка за прифаќање и угостување на домашни и странски туристи во домашни услови. Во втора фаза на активностите е проектирана целта преку откуп на стари куќи нивна реконструкција и преадаптација за прием на гости преку препознатливиот и традиционален начин на угостување со домашно подготвени македонски специјалитети и производи, со организирање на прошетки и презентирање на природни реткости и пејсажи, како и запознавање со традиционални вредности. ФОКУС следи јавни повици на домашни и странски донатори за обезбедување на финансиска поддршка за реализација на овие проекти од кои финансиски бенефит прво ќе оствари месното население а потоа и локалните заедници. Реализацијата на овие проектни апликации доби на тежина по посетата на Директорката на туристичкиот сојуз на град Нови Сад, Република Србија, заинтересирана за соработка и предлог за размена на туристи, ( Велешани во посета на салашите во Срем, во Бачка и во Банат а граѓаните од овие делови на покраината Војводина во Велес, Чашка, Градско и во вардарски регион).

Мониторијајќи ја состојбата со сместувачките капацитети во Велес за прием на странски гости, особено за млади, ФОКУС подготвува проектна апликација за отворање на Хостел во Велес. Освен задоволување на потребата на гостите, објектот ќе може да понуди работно ангажирање (пракса) на учениците од угостителската паралелка во ОССУ „Коле Неделковски“, на студентите од Факултетот за туризам и угостителство во Велес, како и на креативни жени со развиени капацитети за производство на традиционална храна од тесто, зеленчук и овошје. Апликацијата ќе биде конкурирана на повик од домашни или странски донатори

• Младински клуб

Мотивот на ФОКУС за едукација и вклучување на младите во развојот на локaлната заедница и гласното искажување на своите ставови за состојбите во Велес, е предвидено да се оствари преку формирање на нов Клуб на млади за да се спроведе Проектот за градење на волонтерскиот дух. Тоа е особено важно за подигнување на квалитетот на живот во локалната заедница за младите луѓе со кои Фондацијата ќе започне да работи по програма креирана од експерти. Претходно сите согледувања што се резултат на незаинтересираноста на младите луѓе да покажат поголема грижа во заштитата на животната средина, хигиената на градските улици и зелени површини, кон материјалните добра како што е урбаната опрема, спомениците на култура и објектите под надлежност на општината ФОКУС ќе ги искористи за подготовка на Анализа од која треба да произлезат активности кои ќе поттикнуваат и стимулираат развивање на волонтерството кај младите средношколци и студенти.

Фондацијата подготвува проектна апликација за обезбедување на финансиски средства за отворање на „Младински креативен и иновативен центар“ за да обезбеди просторни услови, опрема, помагала и материјали за работа што ќе поттикнат креативни млади луѓе да ги развиваат своите иновативни идеи, да ги предлагаат на институции, фирми и донатори. Младинскиот креативен и иновативен центар ќе има за задача да открива млади таленти и да им помага во нивната креативна или иновативна реализација независно дали таа е резултат на образовниот процес, на постигнати резултати на полето на природните или опшествените науки, вроден талент или желба, афинитет за општествен придонес и напредок.

• Промоција и унапредување на ФИЛАНТРОПИЈАТА

Фокус ќе продолжи да работи на промоција на филантропијата на локално ниво, на промоција на активности за мобилизација на ресурси и прибирање средства за надминување проблеми во локалната заедница. Освен веќе воспоставена соработка со УСАИД, ИТЗ и други донатори Фондацијата гради партнерства со бизнис заедницата заинтересирана да продолжи соработка за стипендирање и вработување на млади луѓе, да учествува во помошти на сиромашните сограѓани и активности од кои материјални или нематеријални придобивки ќе имаат лицата со намалена психофизичка способност.

ФОКУС ќе им даде можност за обука и ќе ги вклучи во волонтерските активности сите заинтересирани возрасни граѓани кои се јавиле, побарале информации или се пријавиле за да искористат дел од своето време преку волонтирање за општо добро на локалната заедница.

3.Програма за институционален развој
Фокус реализира активности се дел од проект „Фокус во фокусот“ од програмата „Одржливо граѓанско општество: Државно финансирање за граѓански организации“ на Македонскиот Центар за меѓународна соработка (МЦМС) во соработка со Балканската мрежа за развоју на граѓанското општество (БЦСДН) и Центарот за информирање, соработка и развој на граѓанските организации од Словенија (ЦНВОС) што како Програма е финансирана од Европската Унија. Преку овој проект се зајакнува кредибилноста на Фондацијата како сериозен и одговорен чинител што реевидирајќи ги и воспоставувајќи нови внатрешни правила и процедури ја зголемува сопствената ефективност, транспарентност и отчетност. Со проектот се ре-евидираат постојните внатрешни правила и процедури за работа на Фондацијата и ќе се воспостават нови правила за проектен менаџмент и за зајакнување на кадровскиот капацитет на Фондацијата во делот на проценката и влијанието на Фокус во заедницата. Проектот започна во месец јули 2018 година и ќе трае до месец јуни 2019 година.

Освен за сопствен институционален развој и за сопствената промоција, Фондацијата ќе реализира и активности преку кои ќе го подобрува развојот и доброто управување во општините Велес, Градско, Чашка, Лозово, Свети Николе и останатите од вардарски плански регион кои ќе покажат интерес за соработка.

Во рамки на оваа програмска област, Фокус ќе реализира активности кои ќе придонесат за зајакнување на капацитетите на НВО и заживување на функцијата на месните и урбани заедници. Фондацијата ќе преземе и активности за поголемо и поактивно вклучување на граѓаните во донесувањето одлуки во локалните заедници и развивање на соработката во ефективни партнерства. Преку оваа програма ќе се обезбедат потребни информации и контакти на НВО од регионот со цел да се разменат позитивните искуства.

Фокус ќе продолжи со транспарентноста во својата работа преку континуирана промоција на активностите и резултатите.

• Промовирање на работата на Фондацијата
Фондацијата ќе ги надополнува и ќе подготвува нови промотивни материјали, јавно ќе ја презентира Програматa за работа. Посебно внимание ќе посвети на докреирање на сопствена веб страна www.focus.org.mk. Ќе се подготви предлог проект со кој ќе конкурира за обезбедување финансиски средства за промовирање на резултати од работењето и ќе се обиде да обезбеди средства за годишна ревизија и печатење на годишен извештај од работењето.

• Регионална соработка
Фокус ќе остварува соработка со други НВО од регионот со цел размена на искуства и реализација на заеднички иницијативи и проекти. Во соработка со Асоцијацијата АЛМА, од Алзас, Република Франција ќе конкретизира предлози за проектни апликации додека со партнер организација од Република Словенија ќе ги зајакнува и надградува организациските капацитети. Како досега така и во 2018 година Фондацијата бара партнер организации за аплицирање на предлог проекти со граѓански организации од Република Србија, Република Босна и Херцеговина и од Република Косово. Исто така, ФОКУС, ќе поттикнува и други локални граѓански организации да се вклучат во градењето на партнерствата во конкретни проектни апликации преку кои ќе се одржува веќе воспоставената меѓународна соработка со традиционални партнер граѓански организации од регионот и од земјите членки на Европската Унија.

